
				এই পাতাটির মুদ্রণ সংশোধন করা প্রয়োজন। 
_
سیاسی-------- بیجیبیسیسم
আর্য্যদর্শন
--ெ =
কীর্ত্তিক )&b RI
জিজ্ঞাসা করি এই সমস্ত যুবকগণ আমোদাভিলাষী না অর্থপ্রয়াসী, না অভিনয়কার্য্যে প্রতিপত্তিলাভার্থী। র্তাহার একেবারে এ সমুদায় ইষ্টলাভ করিতে কখনই সমর্থ হইবেন না। যিনি একচিত্তে কেবল অভিনয়-কার্য্যের প্রতিপত্তি লাভের জন্য যত্নশীল হয়েন তিনি যদি তৎপ্রয়োজনীয় শিক্ষা ও গুণনিচয়ের অধিকারী হয়েন তবেই তাহার কেবল
fকয়ৎ পরিমাণে কৃতকার্য্যতা লাভের সন্তা,
বনা আছে ।
সুশিক্ষিত ও সুরুচিসম্পন্ন জনগণের পক্ষে রঙ্গভূমি যে প্রকার উচ্চতর মানfসক স্তখের আকরস্তান, যেরূপ নির্দোষ আমোদের আলয়, তাহ নাটকাভিনয়ের নৈতিকঅংশ পর্যালোচনা করিলে অনায়াসে প্রতিপন্ন হইবে। যে রঙ্গভূমিতে সমুদায় শিল্পবিদ্যা একত্রিত হইয়া দৃশ্যাভিনয়ের ঐন্দ্রজালিক নাট্যবিভ্রম উৎপাদন করে, যথায় উৎকৃষ্টতর কবিগণের কম্পনাকৌশল ও সম্ভাৰসম্পন্ন কবিত্ব লোক লো: চনের প্রকৃত বিষয় হইয়া বাহাদৃশ্যে দেদী প্যমান হয়, যথায় স্থপতিবিৎ শিল্পকার রঙ্গভূমিকে নানা পরিভূষণে অলঙ্কৃত করিয়াছেন, চিত্রকর পরিপ্রেক্ষিন্ত চিত্রে সমুদায় রঙ্গভূমি পরিশোভিত করিয়াছেন, সঙ্গীতজ্ঞগণ মধুর সঙ্গীতধ্বনি, গীত বাদ্যে মন মোহিত করিতেছেন, এবং অভিনীত বিষয়ের রসোৎকর্ষ সাধন করিতেছেন, | যথায় কতিপয় প্রহরের অভিনয় কালে
দেশের উন্নতি, শিক্ষা, সভ্যতা ও রুচির এককালে সম্যক্ পরিচয় হইয়া থাকে; সেই পরম রমণীয় স্থলে কি শিশু, যুব, ও বৃদ্ধ, কি পুরুষ ও নারী, কি নিধন ও রাজা, কি শিক্ষিত ও অশিক্ষিত-সকলেই কি পরম পরিতোষ লাভ করিয়া কিয়ং ক্ষণের জন্য জীবনের সম্ভোগ করিয়া থাকেন না ? এখানে নৃপতি, সৈন্যাধ্যক্ষ ও রাজনীতিজ্ঞগণ ভূত পূর্ব্ব স্ব প্রধান কীর্ত্তি ও ঘটনানিচয়ের পুনরভিনয় দর্শন করিতে ছেন, তৎ সঙ্গে সঙ্গে আপনাদিগের কার্য্য ও অবদান সমূহের তুলনা করিয়া তাহাদিগের আপেক্ষিক গোঁৱবাভিমান অথবা হীনতা উপলব্ধ করিতেছেন। এখানে ।
তত্ত্ববিৎগণ এক প্রহর মধ্যে শত সহস্ৰ
চিস্তার বিষয় সংগ্রহ করিতেছেন, লোকমণ্ডলীর ব্যবস্থা এবং রীতি নীতি ও মানব প্রকৃতির অভিজ্ঞতা লাভ করিতেছেন। রঙ্গভূমিতে আসিয়া চিত্রকর দেখিতেছেন কোন বিষয়টি তাহার বর্ণযোজনায় ভাব পরিপূর্ণ ও উজ্জ্বলতর শোভায় পবিদৃশ্যনান হইবে । তরুণবয়স্কগণের হৃদয় সদ্ভাবে পরিপূর্ণ ও উন্মত্ত হইতেছে। বৃদ্ধগণ আবার কল্পনাবলে উৎসব এবং আনন্দপূর্ণ যৌবনপথে পরিভ্রমণ করিয়া আসিতে ছেন । সকলেরই মন উৎসাহ ও আনন্দে পরিপূর্ণ হইতেছে। সকলেই কিয়ংকালের জন্য পৃথিবীর শোক তাপ ও ভাবনা চিন্তা বিস্তৃত হইয়া পরম মুখী হইতে ছেন। রঙ্গ ভূমির উচ্চতর আনন্দে যাহার হৃদয়কদের পরিপূরিত না হয়, বৃথায় তাহার

